
Asunto: Convocatoria 2 prazas Técnico/a Educacion Infantil libre (OEP 2025)

DECRETO

llma. Sra. Dona Ana M2 Gonzalez Abelleira, Tenenta de alcalde delegada da Area
de Xestion integral de Recursos Internos do Excmo. Concello de Lugo.

- Visto o acordo 2/503 da Xunta de Goberno Local adoptado en sesion ordinaria
celebrada o 17 de decembro de 2025, de aprobacién da Oferta de Emprego Publico
correspondente ao ano 2025.

- Visto o acordo 1/93 BASES ESPECIFICAS PARA O ACCESO EN
PROPIEDADE DE 2 PRAZAS DE TECNICO/A DE EDUCACION INFANTIL
PERTENCENTES AO CADRO DE PERSOAL FUNCIONARIO DO EXCMO.
CONCELLO DE LUGO EN QUENDA DE ACCESO LIBRE (OEP 2025), adoptado
pola Xunta de Goberno Local 0 11 de marzo de 2026.

Por todo o anteriormente exposto, en base as atribucions delegadas por decreto
n° 10280/2025 de 04/11/2025 ditado polo Excmo. Sr. Alcalde Presidente do Excmo.
Concello de Lugo, modificado polo decreto n°® 11673/2025, de 12/12/2025 e, as
atribucions delegadas por acordo 40/607 da XGL en sesién celebrada o 26 de xullo
de 2023, modificado polo acordo 1/284, de 19 de xufio de 2024, RESOLVO:

PRIMEIRO.- Convocar o proceso selectivo para o acceso en propiedade a 2
PRAZAS DE TECNICO/A DE EDUCACION INFANTIL PERTENCENTES AO
CADRO DE PERSOAL FUNCIONARIO DO EXCMO. CONCELLO DE LUGO EN
QUENDA DE ACCESO LIBRE (OEP 2025), que se rexera polas "Bases xerais para
0 acceso en propiedade a prazas de funcionarios/as e persoal laboral do Excmo.
Concello de Lugo en quenda libre asi como as prazas reservadas a promocion
interna", aprobadas por acordo 10/857 da Xunta de Goberno adoptado na sesién
ordinaria celebrada o 15 de novembro de 2023, sendo publicadas no Boletin Oficial
da Provincia de Lugo n° 278, do 4 de decembro de 2023, asi como polas bases
especificas aprobadas por acordo 1/93 adoptado pola Xunta de Goberno Local o
11 de marzo de 2026, que seguidamente se transcribe:

“PRIMEIRO.- Aprobar as bases especificas para o acceso en propiedade de
2 prazas de técnico/a de educacion infantil pertencente ao cadro de persoal
funcionario do Excmo. Concello de Lugo en quenda libre (OEP 2025) do seguinte
teor literal:

BASES ESPECIFICAS PARA O ACCESO EN PROPIEDADE DE 2 PRAZAS DE
TECNICO/A DE EDUCACION INFANTIL PERTENCENTES AO CADRO DE
PERSOAL FUNCIONARIO DO EXCMO. CONCELLO DE LUGO EN QUENDA DE
ACCESO LIBRE (OEP 2025)

1°- OBXECTO.- Estas bases especificas tefien por obxecto a regulacién dos
aspectos particulares do proceso de seleccion para o acceso, como funcionario/a
de carreira, a duas prazas de técnico/a de educacion infantil do cadro de persoal
funcionario do Excmo. Concello de Lugo, en quenda libre, en todo o que non estea
previsto nas "Bases xerais para 0 acceso en propiedade a prazas de
funcionarios/as e persoal laboral do excmo. concello de lugo en quenda libre asi
como as prazas reservadas a promocion interna", aprobadas por Acordo 10/857 da
Xunta de Goberno, adoptado en sesion ordinaria celebrada o 15 de novembro de
2023, e publicadas no Boletin Oficial da Provincia de Lugo n° 278, do 4 de
decembro de 2023.

2°- CARACTERISTICAS DA PRAZA

a) Denominacion da praza: técnico/a de educacion infantil
b) Grupo de titulacién: grupo B
¢) Outras caracteristicas:

- Escala: administracion especial

- Subescala: técnica

3°- SISTEMA SELECTIVO.- De conformidade co previsto nas bases xerais
citadas, o sistema selectivo sera o de oposicion.

4°- TITULACION E OUTROS REQUISITOS ESIXIDOS PARA O ACCESO A
PRAZA:

- Titulo de técnico/a superior en Educacion Infantil ou equivalente.

Para os efectos desta convocatoria, o termo equivalente entenderase referido
exclusivamente &s titulacions que, como consecuencia da implantacion de novos
estudos adaptados as sucesivas reformas educativas, substitian as titulacions
extinguidas.

- Certificado de delitos de natureza sexual.

50.- SOLICITUDE DE PARTICIPACION

As solicitudes para participar no correspondente proceso selectivo haberan de
axustarse ao modelo aprobado polo Excmo. Concello de Lugo.

As solicitudes presentaranse preferentemente por via electrénica a través da
sede electronica do Concello de Lugo (www.lugo.gal/portal/). Poderan tamén
presentarse en calquera das formas que determina o artigo 16.4 da Lei 39/2015, do
1 de outubro, do procedemento administrativo comun das administracions publicas.

De conformidade co artigo 14.3 da Lei 39/2015, do 1 de outubro, do
procedemento administrativo comun das administracions publicas, o Concello de
Lugo podera establecer regulamentariamente que as persoas participantes nos
procesos selectivos por el convocados deban relacionarse obrigatoriamente a

través de medios electrénicos nos termos que establezan as correspondentes
convocatorias.

As solicitudes de participacion debera xuntarse a seguinte documentacion:

a) DNI, pasaporte ou documento que o substitia noutros estados membros da
Union Europea.

b) Xustificante de ter ingresados os dereitos de exame. As taxas por dereito de
exame para este grupo estan fixadas en 16,20 € de acordo coa ordenanza fiscal
numero 119 vixente neste momento no Concello, téndose que estar en todo o
relativo aos dereitos de exame co establecido na citada ordenanza. O aboamento
da citada taxa farase en modelo normalizado de autoliquidacion de “Taxas e Prezos
Publicos” que se atopa a disposicién dos interesados nas oficinas administrativas
do Excmo. Concello de Lugo e na sua paxina web. Deberase indicar no impreso o
nome e apelidos da persoa aspirante e a categoria & que opta.

De acordo coa ordenanza fiscal nimero 119 actualmente vixente, estaran
exentas do pago da taxa por dereitos de exames as persoas con discapacidade
igual ou superior ao 33%.

Asi mesmo, estaran exentas as persoas que formen parte dunha familia
numerosa de caracter especial, e gozaran dunha bonificacion do 50% as de
caracter xeral. Son familias numerosas de caracter especial segundo o disposto no
artigo 4 da Lei 40/2003, do 18 de novembro, de proteccion as familias numerosas
as familias de cinco ou mais fillos e as de catro fillos dos cales, polo menos, tres
procedan de parto, adopcion ou acollemento permanente ou preadoptivo maltiples.

Gozaran dunha bonificacion do 50% as persoas que acrediten atoparse en
situaciéon de desemprego durante o prazo, ao menos, dun mes anterior a data da
convocatoria.

En ningun caso, a presentacion e pago da taxa dos dereitos de exame supofieran
a substitucion do tramite de presentacion, en tempo e forma da solicitude.

¢) Titulo de técnico/a superior en Educacion Infantil ou equivalente.

d) Certificado de delitos de natureza sexual.

O prazo de presentacion de instancias sera de vinte dias habiles, contados
dende o seguinte a publicacion do anuncio da convocatoria no Boletin Oficial do
Estado.

6°- LISTA DE PERSOAS ADMITIDAS E EXCLUIDAS

Rematado o prazo de presentacion de instancias, a Alcaldia ou concelleira/o
delegada/o, se é o caso, ditara resolucién pola que se declarara aprobada a lista de
persoas admitidas e excluidas, con indicacion do motivo de exclusion, e sinalarase
un prazo de dez dias habiles para emendas, de acordo co artigo 68 da Lei 39/2015,
do 1 de outubro, do procedemento administrativo comin das administracions
publicas. A data, hora e lugar de celebracion dos exercicios poderan publicarse
conxunta ou separadamente coa lista provisional de persoas admitidas e excluidas.

Quen dentro do prazo sinalado non emende os defectos xustificando o seu
dereito de admision sera definitivamente excluido/a do proceso selectivo.

Finalizado o prazo de correcciéon, o 6érgano competente ditara resolucion
declarando aprobada a lista definitiva de persoas admitidas e excluidas. Se non se
presentasen correccions a listaxe provisional no prazo concedido, esta quedara
automaticamente elevada a definitivo.

O feito de figurar na relacion de persoas admitidas non supén que se recofieza
as persoas interesadas o cumprimento dos requisitos esixidos para participar no
proceso selectivo. Cando do exame da documentacion que se presente se
desprenda que non se cumpre algun dos requisitos, decaeran todos os dereitos que
puidesen derivarse da sta participacion no proceso. Non sera emendable a non
presentacion da documentacion requirida en tempo e forma.

7°.- PROBAS SELECTIVAS

As probas selectivas que deberan superar os aspirantes a praza a que se refiren
estas bases especificas son as seguintes:

A) DE CARACTER OBRIGATORIO E ELIMINATORIO

PRIMEIRO EXERCICIO, teérico: consistirda en contestar un cuestionario de
setenta (70) preguntas tipo test, mais tres (8) preguntas de reserva,
correspondentes ao conxunto do programa, temario de materias comun e temario
de materias especificas, con tres respostas alternativas propostas polo tribunal, das
cales s6 unha delas sera correcta. O tempo maximo para a realizacion do exercicio
sera de 100 minutos. O exercicio cualificarase de 0 a 10 puntos, e para superalo
sera necesario obter un minimo de 5 puntos. Acadarase unha puntuacién minima
de 5 puntos cando as respostas correctas se correspondan co 50% da totalidade
das preguntas, para o cal se terd en conta que por cada tres (3) respostas
incorrectas se descontara unha correcta. A resposta en branco tera puntuacion
cero.

SEGUNDO EXERCICIO, tedrico: consistird no desenvolvemento por escrito,
durante un tempo maximo de 1 hora, de 1 tema de entre 2 extraidos ao chou entre
0s comprendidos no temario de materias especificas. O exercicio cualificarase de 0
a 10 puntos, e para superalo sera necesario obter un minimo de 5 puntos.

TERCEIRO EXERCICIO, préactico: consistira na resolucion dun ou varios
supostos practicos durante un tempo maximo de 2 horas. O dito suposto ou
supostos practicos seran formulados polo tribunal inmediatamente antes do comezo
do exercicio correspondente, e estara relacionado cos contidos do programa e coas
funcions propias da natureza das prazas. No anuncio de convocatoria deste

exercicio, o tribunal determinara os medios materiais dos que debera ou podera ir
provisto o persoal aspirante para a sta realizacion.

O exercicio cualificarase de 0 a 10 puntos, e para superalo serd necesario
obter un minimo de 5 puntos.

B) CONECEMENTO DA LINGUA GALEGA

Na realizacién deste exercicio e na sta valoracion, estarase ao disposto na base
décimo cuarta, letra C, das bases xerais para 0 acceso en propiedade a prazas de
funcionarios/as e persoal laboral do Excmo. Concello de Lugo en quenda libre asi
como &s prazas reservadas a promocion interna, aprobadas pola Xunta de Goberno
0 15 de novembro de 2023 (BOP n° 278, do 4 de decembro de 2023).

A cualificacion final de cada aspirante na fase de oposicion sera a resultante da
suma das cualificacions de cada un dos exercicios obrigatorios e eliminatorios.

8°.- PROGRAMA TEMARIO DE MATERIAS ESPECIFICAS

Tema 1.- A infancia. Evolucién da atencién a infancia ao longo da historia en
Espafia e noutros paises. Teorias, autoras/es e tendencias que influiron na
educacion infantil.

Tema 2.- O proceso de ensinanza-aprendizaxe. Principios que favorecen o proceso
de desenvolvemento infantil. O papel que desempefia o persoal educador infantil.

Tema 3.- Os procesos sensoriais e perceptivos. A importancia dos sentidos e a sta
estimulacién tempera. Nenas e nenos con alteracions sensoriais.

Tema 4.- O desenvolvemento motor. Leis e fases do desenvolvemento motor. A
psicomotricidade. Alteracions e trastornos motores na nena e no neno nos primeiros
anos.

Tema 5.- O desenvolvemento cognitivo. A intelixencia sensoriomotora na infancia. A
intervencion educativa. Alteracidns no desenvolvemento cognitivo da/do menor.

Tema 6.- O cofiecemento da realidade. A observacion e exploracion do mundo
fisico, natural e social. Xénese e formacion dos principais conceptos.

Tema 7.- A expresion e a comunicacion. Importancia e adquisicion da linguaxe na
infancia. A intervencion educativa no caso das linguas en contacto.

Tema 8.- A expresion xestual e corporal. Etapas. A importancia da linguaxe xestual
e corporal nos primeiros anos de vida.

Tema 9.- A expresion plastica. Evolucion da expresion plastica na infancia.
Elementos basicos da linguaxe plastica nas etapas da educacion infantil.

Tema 10.- O desenvolvemento socioafectivo e emocional no neno e na nena.
Caracteristicas da afectividade infantil. Trastornos deste desenvolvemento. A
educacion emocional nesta etapa.

Tema 11.- O desenvolvemento sexual. Caracteristicas da sexualidade infantil.
Educacion da sexualidade na escola infantil. A coeducacion.

Tema 12.- O desenvolvemento moral na infancia. Principais concepcions sobre o
desenvolvemento moral. A concepcién actual.

Tema 13.- Concepto e natureza do xogo. O xoguete. O/A educador/a e o modelo
lddico. Influencia dos medios de comunicacién no xogo e no xoguete.

Tema 14.- A literatura infantil. O conto e o seu valor educativo. Criterios de
seleccién, utilizacién e narracién de contos.

Tema 15.- A educacion musical en educacién Infantil. O descubrimento do son e o
silencio. A linguaxe ritmico-musical. Recursos didacticos. O folclore popular.

Tema 16.- A educacion para a saude. Medio ambiente e saude. O papel do/a
educador/a infantil na educacion para a satde. Os medios de comunicacion e a
saude nos/as menores.

Tema 17.- A alimentacion e nutricion infantil. Etapas. Alimentacion. Novas
tendencias referidas a alimentacion. A importancia dos medios de comunicacion na
alimentacion das/os nenas/os. Alteracions alimentarias.

Tema 18.- A hixiene infantil e o medio. Alteraciéns relacionadas coa hixiene. O
descanso infantil. O sono.

Tema 19.- Enfermidades infantis. O papel do/a educador/a, da escola e da familia
nas enfermidades infantis.

Tema 20.- Accidentes infantis. Prevencién de accidentes na infancia. Primeiros
auxilios.

Tema 21.- Habitos de autonomia persoal nos mais pequenos. Actividade da vida
cotid. O acercamento ao medio e a cultura.

Tema 22.- A incorporacion do/a menor no centro infantil. O periodo de adaptacion.
O papel do/a educador/a e a intervencion coas familias.

Tema 23.- O papel da familia no desenvolvemento da infancia, o seu papel como
primeiro axente de socializacion. A importancia da relacion familia-escola.

Tema 24.- O descubrimento dos outros. Proceso de descubrimento, vinculacion e
aceptacion. A escola como institucién socializadora.

Tema 25.- A escola infantil como medio compensador de desigualdades sociais.
O/A menor en risco social. O papel dos concellos e administracions na axuda e
proteccion do/a menor.

Tema 26.- Os organismos internacionais e a sta incidencia na educacion infantil.
Os dereitos das/os menores. Educacion multicultural.

Tema 27.- Ordenacion e principios xerais da educacion infantil no Estado espafiol.

Tema 28.- Ordenacion e principios xerais da educacion infantil na Comunidade
Auténoma de Galicia.

Tema 29.- Influencia das principais correntes pedagoxicas e psicoloxicas na
educacion infantil. A importancia da educacion infantil na actualidade.

Tema 30.- Planificacion de centros de atencién a infancia. Documentos. O desefio
curricular.

Tema 31.- A programacion da escola infanti de 0 a 3 anos. Elementos da
programacion.

Tema 32.- O material como recurso educativo na escola infantil. Caracteristicas e
tipos. Elaboracion de materiais/recursos na escola.

Tema 33.- A organizacion do espazo como recurso educativo. Distribucion e
creacion. Influencia no proceso de ensinanza-aprendizaxe.

Tema 34.- Organizacion do tempo na escola infantil. Factores que inflden. Criterios
para a distribucion temporal.

Tema 35.- Avaliacién na educacién infantil de 0 a 3 anos. Ambitos da avaliacion.
Instrumentos de observacion. Documentos de avaliacién no centro ou escola.

Tema 36.- Diversidade educativa. A diversidade funcional e as necesidades
especificas de apoio educativo na escola de 0-3. Adaptacions curriculares. Novas
tecnoloxias para a atencion na diversidade. Normativa legal.

Tema 37.- Problemas e trastornos na conduta na infancia. Adaptacions curriculares.
Cooperacion da familia.

Tema 38.- O/A técnico/a superior en educacion infantil: papel, funciéns e tarefas,
principios e normas morais que regulan a sta actividade profesional.

Tema 39.- A Lei de prevencion de riscos laborais. Os riscos laborais dos/as
técnicos/as en educacion infantil e a sua prevencion.

Tema 40.- Lei organica 3/2007, do 22 de marzo, para a igualdade efectiva de
mulleres e homes: o principio de igualdade e a tutela contra a discriminacion.
Politicas publicas para a igualdade: principios xerais.

9°.- TRIBUNAIS CUALIFICADORES

De acordo co establecido na base décimo terceira das bases xerais para o
acceso en propiedade a prazas de funcionarios e persoal laboral do Excmo.
Concello de Lugo en quenda libre (BOP n° 99, do 2 de maio de 2017, e n°® 274, do
29 de novembro de 2018), a composicion dos tribunais cualificadores sera a
sequinte:

Presidente: un/unha funcionario/a do grupo A1, ou A2 no caso de que as prazas
convocadas correspondan a esta categoria ou a unha inferior, nomeada/o por
resolucién da Alcaldia entre persoal de calquera das administracions publicas
(local, autondémica ou estatal) incluido o persoal docente.

Vogais:

Tres técnicas/os ou especialistas de igual ou superior titulacion & da praza
convocada e da mesma area de cofiecemento, nomeadas/os por resolucion da
Alcaldia, ben entre persoal de calquera das administracions publicas (local,
autonémica ou estatal) ou ben entre profesionais ou persoal docente.

Secretaria/o: secretario/a da corporacion ou persoa funcionaria en quen delegue.

A sta vez, sera aplicable a instrucién para o funcionamento e actuacion dos
organos de seleccion do Excmo. Concello de Lugo que se aprobe por acordo da
Xunta de Goberno Local.

10°.- LISTA DE RESERVAS

Unha vez finalizado o proceso selectivo para a cobertura definitiva de prazas
como funcionario/a de carreira ou persoal laboral en quenda libre, confeccionarase
unha lista pola orde de puntuacion acadada por cada aspirante que non superou
este, tendo en conta que para estar incluida/o nesta lista hai que, polo menos,
aprobar o primeiro exercicio do proceso selectivo. A partir de todas as persoas que
superaron este, sumaranse as puntuacions obtidas en cada exercicio, e asi
confeccionarase a lista para a cobertura de interinidades.

Esta lista de reservas caducara naquel momento no que como resultado dun
proceso selectivo posterior para a mesma categoria sexa xerada unha lista mais
actualizada.

11°- RECURSOS

Contra este acto que pon fin & via administrativa, de conformidade co previsto
nos artigos 25 e 46 da Lei 29/1998, do 13 xullo, reguladora da xurisdicion
contencioso-administrativa, podera interpofier recurso contencioso-administrativo
ante o xulgado desta orde de Lugo no prazo de dous meses, contados dende o dia
seguinte ao da notificacion.

Non obstante, podera interpofier, nos termos dos artigos 123 e 124 da Lei
39/2015, do 1 de outubro, do procedemento administrativo comun das
administracions publicas, recurso potestativo de reposicion ante 0 mesmo 06rgano
que ditou o acto, no prazo de 1 mes, contado dende o dia seguinte a sta
notificacion. Contra a resolucion expresa do recurso de reposicion, podera
interpofier o recurso contencioso-administrativo no devandito prazo de dous meses
e, ho caso de que non se resolva expresamente, podera presentarse en calquera
momento, dende que se produza o silencio administrativo.

Todo isto sen prexuizo de que poida interpofier calquera outro recurso que
estime conveniente.

SEGUNDO.- Publicar, xunto coa stia convocatoria, estas bases no Portal de
Transparencia, Boletin Oficial da Provincia, e un extracto no DOG e BOE.”

SEGUNDO.- Contra este acto que pon fin & via administrativa, de conformidade
CO previsto nos artigos 25 e 46 da Lei 29/1998, do 13 xullo, reguladora da
xurisdicion contencioso-administrativa, podera interpofier recurso contencioso-
administrativo ante o xulgado desta orde de Lugo no prazo de dous meses,
contados dende o dia seguinte ao da notificacion.

Non obstante, podera interpofier, nos termos dos artigos 123 e 124 da Lei
39/2015, do 1 de outubro, do procedemento administrativo comun das
administraciéons publicas, recurso potestativo de reposicion ante o0 mesmo érgano
gue ditou o acto, no prazo de 1 mes, contado dende o dia seguinte & sUa
notificacién. Contra a resolucion expresa do recurso de reposicion, podera
interpofier o recurso contencioso-administrativo no devandito prazo de dous meses
e, no caso de que non se resolva expresamente, podera presentarse en calquera
momento, dende que se produza o silencio administrativo.

Todo isto sen prexuizo de que poida interpofier calquera outro recurso que
estime conveniente.

Asinado dixitalmente ,

lima. Sra. Dona Ana M2 Gonzalez Abelleira, Tenenta de alcalde delegada da Area
de Xestion integral de Recursos Internos do Excmo. Concello de Lugo.

